
Caithfear freagraí bheith leis an Roinn roimh DÉ SATHAIRN 10 EANÁIR 2009.  Caithfear freagraí a chur chuig an seoladh poist nó chuig an seoladh r-phoist thuasluaite.
Forléargas 
Is í aidhm an Athbhreithnithe seo a chinntiú go dtugtar tacaíocht iomlán chuí don Ghaelscolaíocht mar chuid dílis den chóras oideachais agus go gcuireann sí le tógáil chomhthodhchaí bunaithe ar chomhionannas dár saoránaigh go léir.  

Tá roinnt moltaí san Athbhreithniú seo agus coimriú tugtha orthu thíos.  Creideann Bord an Tionscadail go daingean go soláthróidh siad bealach chun cinn chun Gaelscolaíocht inmharthana d'ardchaighdeán a fhorbairt amach anseo ach iad a thógáil le chéile. 

Tugann na moltaí seo faoi aghaidh ar raon leathan saincheisteanna, a léiríonn na hábhair imní a luaigh páirtithe leasmhara le linn an Athbhreithnithe seo.   Is moltaí idirspleácha iad agus caithfear iad a léamh i gcomhar le chéile, seachas ar leithlis.  

Tá an fhianaise sin a cíoradh le teacht ar na Moltaí thíos le fáil i dTuarascáil iomlán an Athbhreithnithe.  Ba mhór an chabhair é chun cúlra na Moltaí a thuiscint dá léifí an doiciméad sin mar aon leis an Tuarascáil.

Baineann a lán de na moltaí ábhar as dhá phríomhacmhainn a bhfuil an cumas iontu cuidiú chun Gaelscolaíocht ardchaighdeáin a sholáthar ar bhealach inbhuanaithe chostéifeachtach.  Is é an chéad cheann dóibh siúd ná Teicneolaíocht Faisnéise agus Cumarsáide (TFC).  Is é an dara príomhacmhainn díobh ná comhoibriú ar fud ar fud oileán na hÉireann.   Ba chóir deathionchar TFC agus comhoibriú uile-Éireann a chur san áireamh nuair atá na moltaí thíos á meas. 

MOLTAÍ 
An Dóigh a Sholáthraítear an Ghaelscolaíocht 
Rinneadh scrúdú sa chuid seo den Athbhreithniú ar an gcaoi a úsáidtear teangacha éagsúla ar fud an domhain chun oideachas a chur ar leanaí.   Scrúdaigh Bord an Tionscadail ansin na bealaí éagsúla chun oideachas a chur ar leanaí trí mheán na Gaeilge.   Ina measc siúd bhí modhanna éagsúla tumtha: foghlaim trí mheán na Gaeilge amháin; agus foghlaim go páirteach trí Ghaeilge agus go páirteach trí Bhéarla. 

Lena chois sin scrúdaigh Bord an Tionscadail struchtúir na scoileanna éagsúla.   Ina measc siúd bhí scoileanna neamhspleácha ina múintear gach rud trí Ghaeilge; scoileanna inar mian le cuid de na tuismitheoirí go bhfoghlaimeodh a leanaí trí Bhéarla ach ar mhian le tuismitheoirí eile sa scoil céanna go bhfoghlaimeodh a leanaí trí Ghaeilge (mar "aonad"), nó trí Ghaeilge agus Béarla (i "sruth"). 

Ba é cinneadh Bhord an Tionscadail ná gurb iad na tuismitheoirí agus na scoileanna féin ab fhearr chun roghanna maidir le Gaelscolaíocht a fhorbairt i gcomhthéacs na dtosca áitiúla ach comhairle oibiachtúil ghairmiúil a bheith acu.   I measc na roghanna sin tá foghlaim trí mheán na Gaeilge amháin, nó foghlaim go páirteach trí Ghaeilge agus go páirteach trí Bhéarla, agus iad sin i scoileanna neamhspleácha nó i scoileanna le haonaid nó sruthanna éagsúla. 

Moladh 1:  Samhlacha an Tumoideachais agus Struchtúir Scoileanna
Ba chóir go n-amharcfadh an Roinn Oideachais agus páirtithe leasmhara uile na gaelscolaíochta ar raon de:

i. Samhlacha an tumoideachais; agus

ii. Struchtúir scoileanna chun an ghaelscolaíocht a sholáthar.

Ba chóir go mbreathnódh páirtithe leasmhara ar an dóigh chun riachtanais áitiúla a chomhlíonadh ar bhonn cás le cás.  Is ábhar d'údaráis agus do phobal na scoile é polasaí tumoideachais na scoile, más gá tar éis dó a bhreathnú trí phróiseas an mholta forbartha, i gcomhthéacs na n-acmhainní Gaeilge de gach cineál atá ar fáil, agus ba chóir go gcuirfí seo in iúl do thuismitheoirí go soiléir.  Creideann Bord an Tionscadail go láidir gur dea-chleachtas é don scoil na saincheisteanna seo a chomhaontú le tuismitheoirí agus páirtithe leasmhara.  
An aontaíonn tú leis an tuairim gur chóir don Roinn Oideachais agus do na páirtithe leasmhara go léir a bheith sásta glacadh le raon de shamhlacha tumoideachais agus de struchtúir scoileanna?


Aontaím
(



Ní aontaím
(
Breac síos aon tuairim atá agat faoi, le do thoil.

	


Soláthar Réamhscolaíochta Lán-Ghaeilge Inbhuanaithe a Fhorbairt 
Scrúdaigh Bord an Tionscadail réimse fianaise faoi réamhscolaíocht.  Thug Bord an Tionscadail faoi deara gurb í tuairim daingean na gcleachtóirí sa Ghaelscolaíocht go raibh an-bhuntáistí fáil as réamhscolaíocht lán-Ghaeilge d'ardchaighdeán.  Go háirithe, cuidíonn eispéireas ardchaighdeáin na réamhscolaíochta lán-Ghaeilge le paistí ó theaghlaigh ina labhraítear an Béarla rochtain a fháil ar an churaclam ó thús na Bliana 1, má fhreastalaíonn siad ar bhunscoil lán-Ghaeilge.
Tá sé d'aidhm ag an Roinn Oideachais faoi láthair maoiniú a chur ar fáil chun réamhscolaíocht bliana a sholáthar do leanaí na dtuismitheoirí sin ar mhian leo í.  Tugann an polasaí reatha tosaíochta d'áit ardchaighdeáin a sholáthar do gach páiste, agus tá an rogha maidir le soláthraí ina ábhar tánaisteach.  Is é toradh amháin atá ag an mbeartas seo ná nach dtugtar maoiniú d'ionaid nua nuair atá áiteanna folmha ar fáil.  Ciallaíonn sé seo nach féidir maoiniú a chur ar fáil le haghaidh soláthar nua Gaelscolaíochta i gceantair ina bhfuil áiteanna ar fáil i scoileanna lán-Bhéarla cheana féin.  Mhol Bord an Tionscadail go n-athrófaí an beartas seo. 
Moladh 2:  Athbhreithniú a dhéanamh ar an bPolasaí atá ann ar Mhaoiniú do Sholáthar na Réamhscolaíochta
Ba chóir an polasaí atá ann maidir le soláthar réamhscolaíochta maoinithe a athbhreithniú i gcomhthéacs na n-oibleagáidí a eascraíonn ón Chairt Eorpach um Theangacha Réigiúnacha nó Mionlaigh, buntáistí aitheanta na réamhscolaíochta agus an dualgas reachtúil atá ann an Ghaelscolaíocht a spreagadh agus a éascú, d'fhonn soláthraithe cláraithe na Gaelscolaíochta a bhfuil go leor páistí acu a cheadú chun maoiniú a fháil fiú nuair atá soláthar lán-Bhéarla ar fáil sa cheantar. Ní bhaineann a leithéid de chnuasach oibleagáidí le haon réimse eile. 

An aontaíonn tú leis an moladh go dtabharfaí maoiniú do soláthraithe cláraithe Gaeilge a bhfuil go leor leanaí acu, fiú nuair atá soláthar trí mheán an Bhéarla ar fáil sa cheantar?

Aontaím
(



Ní aontaím
(
Breac síos aon tuairim atá agat faoi, le do thoil.
	


Thug Bord an Tionscadail faoi deara an fhianaise idirnáisiúnta atá ann gur féidir a bheith dátheangach agus dá-liteartha trí theagmháil le teangacha níos déanaí sa saol.  Léirigh an fhianaise a cuireadh faoi bhráid an Athbhreithnithe gur dócha go mbeadh réamhscolaíocht ina buntáiste chun dara teanga a shealbhú ach nach bhfuil sí riachtanach.
I gcás formhór na bpáistí a fhreastalaíonn ar bhunscoileanna lán-Ghaeilge faoi láthair fhreastalaíodar ar réamhscoileanna lán-Ghaeilge roimhe sin.  Tá roinnt bunscoileanna lán-Ghaeilge ann nach nglacann le leanaí nár fhreastal ar réamhscoil lán-Ghaeilge.   Tuigeann Bord an Tionscadail go bhféadfaí páiste 4 bliana agus 2 mhí d'aois a eisiamh ón Ghaelscolaíocht don chuid eile dá shaol scolaíochta toisc nach bhfuair siad réamhscolaíocht lán-Ghaeilge.   Molann siad go n-athrófaí é sin.

Moladh 3:  Eispéireas Riachtanach na Réamhscolaíochta
Aithníonn Bord an Tionscadail an tábhacht a chuireann earnáil na gaelscolaíochta ar réamhscolaíocht lán-Ghaeilge.  Ina dhiaidh sin is uile, is é an tátal a bhain sé as ná nár chóir go mbeadh an t-eispéireas réamhscolaíocht lán-Ghaeilge ina riachtanas éigeantach d'iontráil i mbunscoil lán-Ghaeilge.

An aontaíonn tú leis an moladh gur rud inmhianaithe é taithí réamhscolaíochta lán-Ghaeilge ach nár chóir go mbeadh sé ina riachtanas éigeantach chun iontráil i mbunscoil lán-Ghaeilge.

Aontaím
(



Ní aontaím
(
Breac síos aon tuairim atá agat faoi, le do thoil.
	


Is i gcomhthéacsanna deonacha agus reachtúla is mó a gcuirtear oideachas réamhscolaíochta ar fáil.  Cúis imní d'ionadaithe na soláthraithe deonacha réamhscolaíochta (trí mheán an Bhéarla agus na Gaeilge araon) nach dtugtar an tacaíocht céanna dóibh a thugtar do na soláthraithe reachtúla.   Áirítear leis seo na leibhéil éagsúla mhaoinithe agus na seirbhísí breise tacaíochta ar nós an tsoláthair le haghaidh Sainriachtanais Oideachais. 

Bhí soláthar reachtúil á chur ar fáil i gcás 17% de na páistí a bhí ag freastal ar réamhscolaíocht lán-Ghaeilge i 2007, i gcomparáid le 70% a bhí ag freastal ar réamhscolaíocht trí mheán an Bhéarla.   Tá an cás amhlaidh toisc gur i gcomhthéacsanna deonacha a tharla an méadú ar réamhscolaíocht lán-Ghaeilge. 

Aithníonn Bord an Tionscadail go bhfuil straitéis 0 - 6 á forbairt ag an Athbhreithniú ar sholáthar na Luathbhlianta.  Molann Bord an Tionscadail go mbreathnódh straitéis na Luathbhlianta ar shaincheist an chomhionannais maoinithe i gcás na n-ionad deonach agus reachtúil.  Aithníodh agus an moladh seo á dhéanamh gur chuid de chomhthéacs níos leithne na Luathbhlianta é seo cé gur cosúil go mbeadh tionchar faoi leith aige ar an earnáil lán-Ghaeilge.  

Moladh 4:  Ionaid Réamhscolaíochta – Deonach vs.  Reachtúil
Ba chóir breathnú ar shaincheisteanna sholáthar na réamhscolaíochta lán-Ghaeilge mar chuid d'Athbhreithniú na Luathbhlianta faoi leibhéil na tacaíochta a chuirtear ar fáil d'ionaid reachtúla agus d'ionaid dheonacha.  
An aontaíonn tú leis an moladh gur chóir go ndéanfaí ceisteanna a bhaineann le réamhscolaíocht lán-Ghaeilge a phlé le linn Athbhreithniú na Luathbhlianta?

Aontaím
(



Ní aontaím
(
Breac síos aon tuairim atá agat faoi, le do thoil.
	


Aithníonn Bord an Tionscadail gurb iomaí toisc a bhíonn tionchar aici ar na Luathbhlianta.  Ní léir go fóill an tionchar atá acu ar oideachas lán-Ghaeilge.   Moladh san Athbhreithniú go ndéanfaí taighde faoi leith chun é sin a fháil amach.

Moladh 5:  Taighde ar Thorthaí Oideachasúla na Réamhscolaíochta Lán-Ghaeilge
Ba chóir go leanfaí ar aghaidh leis an taighde ar an toradh a bhíonn ag na cineálacha difriúla réamhscolaíochta lán-Ghaeilge, lena n-airítear sealbhú teanga.

An aontaíonn tú leis an moladh go ndéanfaí taighde ar thorthaí oideachasúla na réamhscolaíochta lán-Ghaeilge?


Aontaím
(



Ní aontaím
(
Breac síos aon tuairim atá agat faoi, le do thoil.
	


Soláthar Bunscolaíochta Lán-Ghaeilge Inbhuanaithe a Fhorbairt
Breathnaíonn an Chaibidil seo ar an dóigh ar féidir bunscolaíocht lán-Ghaeilge beoga inbhuanaithe d'ardchaighdeán a fhorbairt mar fhreagairt ar éileamh tuismitheoirí, agus mar chuid dhílis de Phleananna Ceantar-bhunaithe áitiúla.
D'aithin Bord an Tionscadail gurb í ceist na hinbhuanaitheachta an phríomhdhúshlán a bhí le sárú ag earnáil an bhunoideachais ó thaobh soláthar nua a chur ar fáil agus do scoileanna atá ann cheana féin.   Mheas Bord an Tionscadail gurb iad an dá phríomhdhúshlán atá le sárú agus na soláthraithe bunscolaíochta lán-Ghaeilge beaga mar chuid d'earnáil i mbéal forbartha ná:

i. Ceannaireacht ardchaighdeáin a fhorbairt; agus

ii. Go leor daltaí a bheith ar an rolla acu le bheith incháilithe chun maoiniú caipitil a fháil, rud a chiallaíonn de ghnáth go mbíonn an scoil i dteideal cóiríocht níos fearr a bheith aici.

Dá dtabharfaí aghaidh ar an dá rud sin chabhródh sé sin na nithe seo a leanas a sholáthar:

i. Oideachas ardchaighdeáin;

ii. Cinnireacht tréan le haghaidh scoileanna; agus

iii. Tacaíocht d'fhorbairt múinteoirí.

Creideann Bord an Tionscadail gur chóir go gcónascfaí Gaelscoileanna beaga nua ar dhá láithreán nó níos mó le chéile chun é seo a bhaint amach, agus go mbeadh bord gobharnóirí amháin acu agus príomhoide amháin nach múinfeadh acu chun ceannaireacht chomhroinnte láidir a chur ar fáil.   Is dócha go mbeadh scoil atá ann cheana féin ina cuid den chónascadh.  Ba í an scoil nua agus an scoil atá ann cheana féin a dhéanfadh socrú faoin nascadh.   Ní amháin go bhféadfaí scoileanna lán-Ghaeilge a cónaidhmeadh ach d'fhéadfaí scoileanna lán-Ghaeilge agus scoileanna Béarla a cónaidhmeadh dá mba é sin a shocródh na scoileanna. 

Moladh 6:  Bunscolaíocht Lán-Ghaeilge Inbhuanaithe - Soláthar Nua a Fhorbairt Trí Chónascadh
Molann Bord an Tionscadail go ndéanfaí bunoideachas lán-Ghaeilge a fhorbairt sa todhchaí trí chóras scoileanna a fheabhsaíonn ceannaireacht scoile láidir agus an cumas tacaíochta maidir le forbairt ghairmiúil na múinteoirí agus na foirne, d'fhonn oideachas ardchaighdeáin a chinntiú.  Moltar na fachtóirí seo a leanas mar threoir le forbairt amach anseo:

i. Ba chóir suíomh nua a sholáthraíonn bunscolaíocht lán-Ghaeilge a fhorbairt mar chuid de chónaidhm le scoil eile, le bord gobharnóirí amháin agus príomhoide amháin; teastóidh Moladh Forbartha agus Breithmheas Eacnamaíochta ón phróiseas.

ii. Ag gach láithreán sa scoil chónasctha caithfidh 12 dalta ar a laghad a bheith ar an rolla do Bhliain 1 in aghaidh na bliana i gceantair tuaithe, agus caithfidh 15 a bheith ar an rolla i gceantair uirbeacha.

iii. Ba chóir aonaid agus sruthanna a fhorbairt nuair is cuí: caithfidh na codanna lán-Ghaeilge agus lán-Bhéarla le chéile scoil inmharthana a chomhdhéanamh.
iv. Ba chóir go gcuimseodh rollú iomlán comhcheangailte i mbunscoil chónasctha lán-Ghaeilge, agus i scoileanna lán-Bhéarla le haonaid nó sruthanna lán-Ghaeilge, go leor daltaí ionas nach mbeadh sé riachtanach don chomh-phríomhoide dualgais mhúinteoireachta a ghlacadh air/uirthi.
v. Ba chóir go mbunófaí prótacal maidir le hoibriú an tsoláthair roimh fhorbairt soláthair bunscolaíochta nua, i gcónaidhm, aonad nó sruth. 

vi. Caithfidh an Roinn Oideachais a chinntiú go dtabharfaí faoi riachtanais forbartha caipitil earnáil na gaelscolaíochta.

vii. Beidh príomhról ag TFC maidir le:

· foghlaim, teagasc, bainistíocht agus riarachán na scoile;

· aitheantas corparáideach na scoile cónasctha a choinneáil trí chumarsáid ardchaighdeáin agus chomhroinnt acmhainní a chumasú;

· tacaíocht a thabhairt do chumarsáid le tuismitheoirí; agus

· tacaíocht a thabhairt do chumarsáid leis na seirbhísí tacaíochta oideachais, le scoileanna eile agus leis an phobal níos leithne.  

An aontaíonn tú le moladh Bhord an Tionscadail go ndéanfaí bunoideachas lán-Ghaeilge a fhorbairt trí chóras scoileanna a fheabhsódh ceannaireacht láidir scoileanna agus a thacódh le forbairt ghairmiúil na múinteoirí agus na foirne, d'fhonn oideachas ardchaighdeáin a chinntiú, faoi mar a mhínítear sa chuntas thuas? 

Aontaím
(



Ní aontaím
(
Breac síos aon tuairim atá agat faoi, le do thoil.
	


Ba é mheas Bhord an Tionscadail go mbainfeadh na tairbhí seo a leanas le hoideachas a thabhairt do páistí trí shamhail an chónasctha, seachas scoileanna neamhspleácha a bheith ann nuair nach mbeadh a lán páistí i gceist: 

i. go mbeidís in ann oideachas de chaighdeán níos airde a fháil;

ii. go mbeadh struchtúir, cleachtais agus nósanna imeachta bainistithe níos éifeachtúla ann agus príomhoide le taithí i gceannas de gnáth;

iii. go mbeadh saineolas gairmiúil ar fáil go réidh agus pleanáil don scoil iomlán forbartha cheana féin; agus 

iv. go n-aithneofaí gur bhféadfadh bunú soláthair lán-Ghaeilge mar chuid de chónaidhm a bheith ina chéim i dtreo bhunú scoile neamhspleáiche sa cheantar sin, nuair a chomhlíonfaí na critéir rollaithe iomchuí.

Moladh 7:  Bunscolaíocht Lán-Ghaeilge Inbhuanaithe - Tábhacht an Chónasctha d'Fhobairt Soláthair Nua
Molann Bord an Tionscadail nár chóir samhail an chónasctha a chur i leataobh seachas in imthosca sár-eisceachtúla, agus soláthar bunscolaíochta lán-Ghaeilge á bhunú.

An aontaíonn tú leis an moladh nár chóir samhail an chónasctha a chur ar ceal ach amháin i dtosca fíoreisceachtúla?

Aontaím
(



Ní aontaím
(
Breac síos aon tuairim atá agat faoi, le do thoil.
	


Scrúdaigh Bord an Tionscadail na fadhbanna cóiríochta atá ag na bunscoileanna lán-Ghaeilge.   Má tá foirgnimh nua ag teastáil ó scoil ar bith ní mór di go leor páistí a mhealladh chuici chun gurb fhiú an caiteachas.    Cé go bhfuil líon iomlán na ndaltaí sa Ghaelscolaíocht ag méadú, níor tharla méadú a bhíothas ag súil leis ar líonn na ndaltaí a gclárú le haghaidh Bhliain 1 i gcuid de na scoileanna.  Ciallaíonn sé sin nach bhfuil siad i dteideal foirgnimh nua a fháil fós.   D'fhéadfadh sé a bheith ní ba dheacra ag scoil páistí a mhealladh dá mbeadh drochchaighdeán cóiríochta aici agus bheadh sé ní ba dheacra fós dá bharr sin a bheith i dteideal cóiríocht nua a fháil.  Ba é tuairim daingean Bhord an Tionscadail ná gur cóir go mbeadh cóiríocht ag páistí i scoileanna státmhaoinithe a bheadh oiriúnach dá riachtanais foghlamtha agus sóisialta.   

Aithníonn Bord an Tionscadail go gcinnteoidh Pleanáil Cheantar-bhunaithe nach mbeidh an fhadhb seo ann amach anseo. 

Creideann ionadaithe na hearnála go gcaithfear díriú ar an scéal go práinneach nuair atá cóiríocht na Gaelscolaíochta uireasach: tacaíonn Bord an Tionscadail go hiomlán leis seo.  Aithníonn Bord an Tionscadail go mbeidh cóiríocht uireasach ina hábhar buartha ag gach earnáil, agus gur chóir riachtanais a chur in ord tosaíochta agus díriú orthu de réir mar a thagann siad chun cinn.  
Moladh 8:  Saincheisteanna Cóiríochta na mBunscoileanna atá ann
Molann Bord an Tionscadail:

i. gur chóir go mbreathnódh bunscoileanna beaga lán-Ghaeilge go práinneach ar chónascadh, mar dhóigh le tacú lena n-inmharthanacht fhadtéarmach chun leasa na ndaltaí agus na foirne; 
ii. gur chóir go ndéanfadh an Roinn Oideachais a chinntiú go n-aithnítear go soiléir riachtanais cóiríochta na mbunscoileanna lán-Ghaeilge atá ann;

iii. gur chóir go ndéanfadh an Roinn Oideachais a chinntiú go dtugtar riachtanais scoileanna lán-Ghaeilge san áireamh i gclár caiteachais chaipitil ar eastát na scoileanna; agus

iv. gur chóir go n-oibreodh an Roinn Oideachais le hearnáil na Gaelscolaíochta chun meicníocht oiriúnach a fháil chun maoiniú a sholáthar mar bheart práinne, le dul i ngleic leis na heaspaí cóiríochta is práinní sna scoileanna atá ann.
An aontaíonn tú leis an moladh chun na fadhbanna cóiríochta atá i mbunscoileanna atá ann faoi láthair a réiteach?

Aontaím
(



Ní aontaím
(
Breac síos aon tuairim atá agat faoi, le do thoil.
	


Soláthar Iar-bhunoideachais Lán-Ghaeilge Inbhuanaithe a Fhorbairt
Tá sé níos fusa bunscolaíocht inbhuanaithe Béarla nó Gaeilge a bunú ná scolaíocht iar-bhunoideachais.   Tá an scéal amhlaidh de bharr an réimse ábhar a mhúintear sna scoileanna iar-bhunoideachais.  Bíonn seomraí speisialta uathu le haghaidh ábhair mar Eolaíocht agus Teicneolaíocht.   Creideann Bord an Tionscadail go bhféadfadh dúshláin bhreise a bheith le sárú ag iar-bhunscoileanna lán-Ghaeilge go mór mór nuair a bheadh sé deacair teacht ar mhúinteoirí speisialtóireachta agus ar oibrithe tacaíochta a mbeadh Gaeilge acu.   

Cuireann Bord an Tionscadail fáilte roimh na roghanna go léir mar scoileanna neamhspleácha agus aonaid nó sruthanna nuair atá scolaíocht iar-bhunoideachais á sholáthar. 

Rinne Bord an Tionscadail machnamh ar an gcaoi ab fhearr le tacaíocht a thabhairt do thuismitheoirí a bhfuil Gaelscoileanna neamhspleácha iar-bhunoideachais uathu.   Bíonn roinnt ama ag teastáil óna leithéidí chun an oiread daltaí a mhealladh chucu chun go mbeidh siad inbhuanaithe ó thaobh oideachais, cúrsaí sóisialta agus airgeadais.   Ba é tuairim an Bhoird, agus iad ag iarradh bealach chun cinn a leagan amach, ná go mbeadh céim eatramhach riachtanach, sa mheántéarma.  D'fhéadfaí a bheith ag súil go dtiocfadh fás ar sholáthar eatramhach le himeacht aimsire is go mbeadh sé ina sholáthar neamhspleách inmharthana (mar chuid de chónaidhm b'fhéidir).  Tarlóidh an soláthar eatramhach go príomha trí:

i. Aonaid Lán-Ghaeilge (a sholáthraíonn lán-tumadh); nó

ii. Sruthanna Lán-Ghaeilge (a sholáthraíonn páirt-tumadh).

Is dócha gurbh fhearr le roinnt tuismitheoirí aonaid agus sruthanna a bheith ann nach bhfuil aon rún iad a athrú agus scoileanna neamhspleácha a dhéanamh díobh.  Tacaíonn Bord an Tionscadail leis an gcur chuige seo agus leis an gcur chuige a bhfuil sé d'aidhm aige aonaid nó sruthanna a fhorbairt mar scoileanna neamhspleácha. 
Ba é an tátal a bhain Bord an Tionscadail as ná go bhfuil sé ríthábhachtach do sholáthraithe iar-bhunoideachais dul i teagmháil le tuismitheoirí agus páirtithe leasmhara, d'fhonn:

i. na socruithe atá ann a chur in iúl go soiléir,

ii. tuiscint a fháil ar mhianaidhmeanna na tuismitheoirí agus na bpáirtithe leasmhara don todhchaí;

iii. ionchais gach páirtí a bhainistiú; agus

iv. aon spriocanna forbartha a leagan amach don soláthar iar-bhunoideachais, go háirithe nuair is mian le daoine soláthar neamhspleách a fhorbairt.  

Is é tuairim Bhord an Tionscadail ná go bhfuil dúshláin gheografacha faoi leith le sárú i gcás iar-bhunoideachais lán-Ghaeilge.   Tá sé riachtanach go gcuirfear an tsoláthair ar fáil ar an láthair is fearr don scoilcheantar.  Dá gcuirfí soláthar éagsúil oideachasúil ar fáil ina bhféadfaí acmhainní agus seirbhísí tacaíochta a rochtain bheadh bunsraith mhaith ann ar a bhféadfaí tógáil amach anseo.   
Moladh 9:  Soláthar Iar-Bhunscolaíochta Inbhuanaithe a Fhorbairt
Ba chóir soláthar iar-bhunoideachais nua, gur féidir a sholáthar trí raon de struchtúir scoile, a fhorbairt ag an láthair gheografach optamach laistigh de na Pleananna Ceantar-bhunaithe áitiúla d'fhonn leas a bhaint as bunscoileanna friothálacha agus d'fhonn comhtháthú a dhéanamh le seirbhísí eile, mar iompar.  Ba chóir prótacal a chur i gcrích maidir le hoibriú an tsoláthair sula ndéantar an fhorbairt, lena n-áirítear an dóigh a bhainfidh sé le soláthar lán-Ghaeilge eile.
An aontaíonn tú leis an moladh maidir le soláthar iar-bhunoideachais inbhuanaithe a fhorbairt ar láithreacha gheografacha optamacha agus é sin trí raon struchtúr féideartha?

Aontaím
(



Ní aontaím
(
Breac síos aon tuairim atá agat faoi, le do thoil.
	


Aonaid agus Sruthanna Lán-Ghaeilge
Is é tuairim Bhord an Tionscadail ná gur luachmhar an rud ag scoil é aonad nó sruth a bheith aici.   Is féidir le haonad nó le sruth saibhriú a dhéanamh ar chúrsaí acadúla, cultúrtha agus sóisialta scoile.

Ba chóir aonaid nó sruthanna nua a fhorbairt le scoileanna a thaispeánann gur féidir leo tacú leis na tairbhí a bhainfeadh siad astu agus glacadh go fonnmhar leo.   Ba chóir socrú a dhéanamh ó thús faoi na cásanna sin ina bhféadfadh aonad nó sruth fás go mbeadh sé neamhspleách go hiomlán nó ina chuid de chónaidhm.   Ba chóir na moltaí go léir thuas a chur san áireamh nuair atá cinneadh á dhéanamh aonaid nó sruthanna nua a oscailt.   
Moladh 10:  Aonaid agus Sruthanna
Nuair atá moladh forbartha á dhéanamh maidir le haonaid nó le sruth lán-Ghaeilge a bhunú ba chóir prótacal a shíniú ar dtús maidir leis an dóigh a n-oibreoidh an t-aonad nó an sruth agus an scoil óstach. Ba chóir go dtabharfadh sé seo aitheantas don chomh-idirspleáchas, d'fhonn a chinntiú do gcuirfear riachtanais dhá chuid na scoile san áireamh, agus go mbainfear an leas is fearr as a gcaidreamh.

An aontaíonn tú leis an moladh gur chóir prótacal a shíniú ar dtús faoin chaoi a reáchtálfar cúrsaí sula ndéanfar moltaí faoi aonaid nó sruthanna a fhorbairt?

Aontaím
(



Ní aontaím
(
Breac síos aon tuairim atá agat faoi, le do thoil.
	


Tacaíocht d'Oideoirí
Bhí a fhios ag mBord an Tionscadail go bhfuil dúshláin le sárú ag na scoileanna go léir óir tá mór-athruithe a chur i bhfeidhm i gcúrsaí oideachais.   Tá fás ag teacht ar earnáil na nGaelscoileanna agus tá dúshláin bhreise le réiteach acu lena n-áirítear múineadh, ceannaireacht agus bainistiú. 

Is í tuairim Bhord an Tionscadail ná gur chóir go mbainfeadh siad siúd atá ag treorú, ag bainistiú agus ag obair sa Ghaelscolaíocht an leas is fearr as an oiliúint agus an tacaíocht atá ar fáil.   Lena chois sin ní mór an oiliúint a chuirtear ar fáil a nuashonrú nuair is gá sin chun tacaíocht a chur ar fáil ar bhealach a oirfidh dóibh siúd atá ag obair in earnáil na Gaelscolaíochta.
Déanfaidh Bord an Tionscadail gach gobharnóir scoile a spreagadh chun oiliúint a fháil, agus a scileanna a nuashonrú go rialta, agus é sin mar chuid dá dtiomantas dá scoileanna.  Ba chóir do ghobharnóirí a láidreachtaí comhchoiteanna a mheas agus baill bhreise a chomhthoghadh dá mBord nuair is gá.  
Moladh 11:  Boird Gobharnóirí
i. Ba chóir go gcinnteodh Boird Gobharnóirí go ndéanann siad a scileanna a fhorbairt agus a nuashonrú le cur ar a gcumas a bhfreagrachtaí a chomhlíonadh de réir mar a thagann forás orthu, agus baill a chomhthoghadh nuair is gá agus leas a bhaint as na cláir oiliúna atá ann.

ii. Agus comhsheirbhísí tacaíochta á soláthar aige i ndóigh earnáil-íogair, ba chóir go gcinnteodh an tÚdarás Oideachais agus Scileanna go ndírítear ar riachtanais ar leith na scoileanna lán-Ghaeilge agus Gobharnóirí á n-oiliúint. 

iii. Caithfidh Boird Gobharnóirí a chinntiú go gcuirtear a ndualgais reachtúla i bhfeidhm go héifeachtach, lena n-áirítear an dualgas leas na bpáistí a chosaint ar fud na scoile, chun socruithe Cosanta Leanaí a dhaingniú, agus chun Pleanáil um Fhorbairt na Scoile a dhéanamh.

An aontaíonn tú leis na moltaí maidir le Boird Gobharnóirí?

Aontaím
(



Ní aontaím
(
Breac síos aon tuairim atá agat faoi, le do thoil.
	


Scrúdaigh Bord an Tionscadail bealaí le tacú leo siúd atá ag obair in earnáil na Gaelscolaíochta le dul i ngleic leis na dúshláin bhreise atá le sárú acu.  I measc na ndúshlán sin tá:

i. Múinteoirí oiriúnacha ionaid a fháil a bhfuil an Ghaeilge ar a dtoil acu; 

ii. ganntanas sainmhúinteoirí in ábhair éagsúla go mór mór san earnáil iar-bhunoideachais;  

iii. óige na múinteoirí agus na bpríomhoidí i gcomparáid leo siúd in earnálacha eile (is féidir buntáistí agus míbhuntáistí a bheith ann dá bharr sin); 

iv. uaireanta níor thug an oiliúint a bhí ar fáil go dtí seo na scileanna ab fheiliúnaí do mhúinteoirí chun aghaidh a thabhairt ar na dúshláin faoi leith a d'fhéadfadh a bheith le sárú acu;

v. an céatadán ard de phríomhoidí teagaisc atá acu (de bharr na scoileanna féin a bheith beag).

vi. easpa cainteoirí dúchais na Gaeilge i measc múinteoirí, agus saincheist na forbartha teanga i measc múinteoirí a bhfuil an Ghaeilge mar an dara teanga acu.

vii. na dúshláin os comhair na dtuismitheoirí sin a bhfuil Gaeilge neamhimleor acu chun tacaíocht mhuiníneach a thabhairt d'oideachas a bpáistí (cé go bhfuil fianaise ann le taispeáint nach bhfuil iarmhairt mhór aige seo ar chaighdeáin fhoriomlán na gnóthachtála oideachais).

viii. easpa cainteoirí Gaeilge líofa cáilithe le fostú mar chinnirí agus chúntóirí in ionaid réamhscolaíochta lán-Ghaeilge.

Moladh 12:  Oiliúint Ceannaireachta
i. Ba chóir go nglacfadh príomhoidí agus iad siúd arb é a dtoilmhian a bheith ina bpríomhoidí páirt in oiliúint ceannaireachta atá ar fáil agus ba chóir dóibh dea-chleachtas a chomhroinnt laistigh den earnáil agus níos faide, agus TFC agus cineálacha chur chuige eile á n-úsáid acu. 

ii. Ba chóir riachtanais na nOideoirí lán-Ghaeilge a chur san áireamh agus comh-oiliúint ceannaireachta agus seirbhísí tacaíochta á soláthar ar bhealach earnáil-íogair.

An aontaíonn tú leis na moltaí faoi Oiliúint Ceannaireachta?

Aontaím
(



Ní aontaím
(
Breac síos aon tuairim atá agat faoi, le do thoil.
	


Moladh 13:  Oiliúint a chur ar Mhúinteoirí do Shuíomhanna Lán-Ghaeilge
i. Ba chóir don Roinn Oideachais a chinntiú go gcuirtear go leor áiteanna oiliúna múinteoirí ar fáil chun riachtanais a chomhlíonadh san earnáil: reachtúil réamhscolaíochta, bunscolaíochta agus iar-bhunoideachais na Gaelscolaíochta.   

ii. Ba chóir deiseanna seachoiliúna a shainaithint dóibh siúd san earnáil lán-Bhéarla agus ba chóir dreasachtaí a thairiscint mar dhóigh glacadh na ndeiseanna sin a spreagadh.

iii. Ba chóir scileanna na Gaeilge a fhorbairt le linn oiliúint thosaigh múinteoirí, agus ba chóir go molfaí eispéireas sa Ghaeltacht mar chuid ríthábhachtach na forbartha seo;

iv. Ba chóir go dtabharfaí tréimhse ama shainiúil do mhúinteoirí neamhcháilithe chun cáilíocht múinteoireachta a fháil, agus tar éis sin ba chóir go gcuirfí bac ar scoileanna iad a fhostú níos mó, laistigh de pharaiméadair na reachtaíochta ábhartha.
An aontaíonn tú leis an moladh faoi Oiliúint Múinteoirí?

Aontaím
(



Ní aontaím
(
Breac síos aon tuairim atá agat faoi, le do thoil.
	


Moladh 14:  Forbairt Ghairmiúil Leanúnach Múinteoirí
i. Ba chóir do phríomhoidí agus mhúinteoirí, lena n-áirítear iad siúd sa ghaelscolaíocht, an úsáid is fearr a bhaint as deiseanna oiliúna, agus ba chóir go bhfaigheadh siad comhsheirbhísí tacaíochta ón Údarás Oideachais agus Scileanna i ndóigh earnáil-íogair, chun cuidiú leo a bhforbairt ghairmiúil leanúnach a chur in ord tosaíochta.

ii. Ba chóir go  mbeadh tús eolais ar dhea-chleachtas agus forbairt an dea-chleachtais sa mhúinteoireacht ar fud raon de shuíomhanna lán-Ghaeilge ina gcuid d'Fhorbairt Ghairmiúil Luath (EPD) agus d'Fhorbairt Ghairmiúil Leanúnach (CPD). 

iii. Ba chóir do mhúinteoirí iarracht a dhéanamh a scileanna Gaeilge a fhorbairt le linn EPD agus CPD, mar shampla, trí thréimhse a chaitheamh sa Ghaeltacht, trí thacaíocht a thaispeáint do shocrúcháin i scoileanna lán-Ghaeilge sa deisceart, trí chúrsaí teanga intí agus trí C2K.

iv. Ba chóir do sholáthraithe na Gaelscolaíochta deiseanna agus fóram a fhorbairt chun dea-chleachtas a scaipeadh agus chun múinteoirí a chomhroinnt idir institiúidí.

v. Ba chóir malartuithe agus deiseanna forbartha a fhorbairt ar bhonn uile-Éireann agus ar bhonn soir/siar.  

vi. Ba chóir comhroinnt an dea-chleachtais sa tumoideachas a uasmhéadú (agus TFC á úsáid) ar bhonn uile-Éireann agus thoir/thiar. Ba chóir go ndéanfaí an próiseas seo a thacú le teicneolaíochtaí cumarsáide atá ar fáil go ginearálta do scoileanna faoi láthair, agus ba chóir go ndéanfaí é a threorú le dea-chleachtas atá á fhorbairt san earnáil lán-Bhéarla.

An aontaíonn tú leis na moltaí faoi forbairt leanúnach gairme le haghaidh múinteoirí?

Aontaím
(



Ní aontaím
(
Breac síos aon tuairim atá agat faoi, le do thoil.
	


Moladh 15:  Cúntóirí Ranga agus Oideoirí Réamhscolaíochta
i. Ba chóir do chúntóirí ranga a scileanna ranga agus a scileanna teanga a fhorbairt trí mhodhanna cosúil leo siúd a liostaítear thuas agus iad saincheaptha dá riachtanais féin.

ii. Cinnirí agus cúntóirí réamhscolaíochta: Ba chóir go mbeadh deiseanna do IPD agus CPD ag an fhoireann ghairmiúil in aonaid réamhscolaíochta trí chúrsaí a fhorbraítear agus a chuirtear in oiriúint dá sainriachtanais sa tumoideachas do pháistí óga.

iii. Ba chóir go spreagfaí foireann choimhdeach sa soláthar réamhscolaíochta, bunscolaíochta agus iar-bhunoideachais lán-Ghaeilge uile agus go dtabharfaí tacaíocht dóibh chun a scileanna teanga a fhorbairt, mar shampla, trí chúrsaí nua a fhorbraítear sa bhreisoideachas agus san ardoideachas.

An aontaíonn tú leis an moladh faoi chúntóirí ranga agus oideoirí réamhscolaíochta? 


Aontaím
(



Ní aontaím
(
Breac síos aon tuairim atá agat faoi, le do thoil.
	


Acmhainní Oideachasúla
Tá daoine ar aon intinn go bhfuil easpa acmhainní trí Ghaeilge ar fáil d'earnáil na Gaelscolaíochta.  Níl a ndóthain speisialtóirí ann sna hábhair éagsúla a bhfuil ardchaighdeán Gaeilge acu chun na hacmhainní a ullmhú.   Beifear in ann aghaidh a thabhairt ar an nganntanas acmhainní sin nuair a bheidh breis daoine ann agus na scileanna sin acu.  

D'aithin Bord an Tionscadail an mhéid a dhéanann múinteoirí agus scoileanna seiftiúla chun a n-acmhainní a fhorbairt.  Tá brú mór ar na múinteoirí in earnáil na Gaelscolaíochta de bharr an ganntanas ábhar as Gaeilge.   Cé go leanfaidh múinteoirí orthu ag forbairt ábhar tá sé tábhachtach nach gcaithfidh siad an iomarca ama leis an obair.   Ba chabhair é chun an fhadhb a réiteach dá roinnfí na hacmhainní as Gaeilge atá curtha ar fáil cheana féin, agus thacódh sé le hardú na gcaighdeán oideachais.   
Moladh 16:  Acmhainní Curaclaim agus Teagaisc
i. Ba chóir go gcuirfí riachtanais earnáil na gaelscolaíochta san áireamh ón tús nuair a dhéantar acmhainní curaclaim agus acmhainní ranga eile a fhorbairt laistigh den chóras oideachais.

ii. Maidir le hábhair/réimsí curaclaim áirithe, ba chóir ardtosaíocht a thabhairt d'acmhainní múinteoirí a fhorbairt i nGaeilge nuair atá saincheisteanna foclóra teicniúil ann a bhaineann go sainiúil le sainábhair, d'fhonn tacú le comhsheasmhacht agus caighdeáin a ardú.

iii. Ba chóir na riachtanais sin nach ndearnadh freastal orthu fós a aithint agus aghaidh a thabhairt orthu ar bhonn uile-Éireann agus thoir/thiar fosta.

iv. Ba chóir don Údarás Oideachais agus Scileanna na hacmhainní ranga atá ann cheana féin (iad siúd a d'fhorbair múinteoirí san earnáil, mar shampla) a aithint agus a chomhroinnt d'fhonn dea-chleachtas a chomhroinnt agus caighdeáin a ardú.   

v. Ba chóir d'earnáil na gaelscolaíochta iniúchadh a dhéanamh ar an dóigh le leas a bhaint as seiftiúlacht na ndaoine a bhfuil na scileanna riachtanacha acu acmhainní curaclaim agus teagaisc a fhorbairt i ndóigh atá ina leas don earnáil uile.

vi. Ba chóir TFC a úsáid, trí C2K, chun tacaíocht a thabhairt maidir le hacmhainní a fhorbairt agus a scaipeadh.

An aontaíonn tú leis an moladh maidir le hacmhainní curaclaim agus múinteoireachta?


Aontaím
(



Ní aontaím
(
Breac síos aon tuairim atá agat faoi, le do thoil.

	


Scrúdaigh Bord an Tionscadail an tacaíocht a thugtar do pháistí a bhfuil Sainriachtanais Oideachais (SRO) acu.   Tá dhá athbhreithniú leanúnacha nasctha leis an réimse seo: athbhreithniú na Roinne Oideachais ar SRO agus an taighde atá á mhaoiniú ag an Roinn Oideachais atá á dhéanamh ag POBAL faoi láthair ar SRO sa Ghaelscolaíocht.  Caithfear na torthaí sa dá cheann a chur san áireamh agus tuairisciú á dhéanamh acu. 

Moladh 17: Tacaíocht do Shainriachtanais Oideachais
i. Ba chóir don Údarás Oideachais agus Scileanna an cumas a fhorbairt sainriachtanais oideachais pháistí a chomhlíonadh trí mheán na Gaeilge nuair is féidir, agus fócas ar leith ar réimsí ina mbeadh a leithéid de thacaíocht ina buntáiste.  Teastóidh foireann tacaíochta SRO atá oilte go cuí uaidh seo a mbeidh scileanna Gaeilge ar ardchaighdeán acu, agus d'fhéadfaí seo a fhorbairt, mar shampla, trí sparánachtaí.  

ii. Molann Bord an Tionscadail, nuair nach bhfuil tacaíocht SRO ar fáil trí mheán na Gaeilge, gur chóir go dtabharfaí an tacaíocht is mó agus is féidir trí mheán an Bhéarla do pháistí, agus úsáid iomlán á baint as an bhonneagar C2K agus acmhainní eile.  Sna himthosca seo ba chóir don Údarás Oideachais agus Scileanna a chinntiú go bhfuil an tacaíocht íogair do riachtanais na bpáistí atá ag foghlaim trí Ghaeilge.  Ba chóir an dea-chleachtas a scaipeadh, lena n-áirítear comhthéacs sainiúil agus saincheisteanna a bhaineann leis an ghaelscolaíocht a chur san áireamh, agus teagmháil á déanamh le scoileanna agus múinteoirí ar na saincheisteanna seo.  

iii. Ba chóir go dtabharfaí tacaíocht do mhúinteoirí sa Ghaelscolaíocht trí an dea-chleachtas atá ann cheana féin maidir le SRO a chomhroinnt, go hairithe ó earnáil na Gaelscolaíochta.  Ba chóir don Údarás Oideachais agus Scileanna agus do ghníomhaireachtaí tacaíochta eile é seo a chur chun cinn, agus leas á bhaint as foinsí uile-Éireann agus thoir/thiar, agus ó ionaid lán-Bhéarla chomh maith le comhthéacsanna an tumoideachais.  Beidh príomhról ag TFC  maidir leis na buntáistí atá ar fáil do dhaltaí agus dá múinteoirí a bhaint amach.

iv. Ba chóir uirlisí diagnóiseacha ardleibhéil a fhorbairt d'earnáil na Gaelscolaíochta, agus leas a bhaint as deiseanna uile-Éireann agus thoir/thiar. 

An aontaíonn tú leis na moltaí faoi thacaíocht a thabhairt do Pháistí a bhfuil sainriachtanais oideachais acu?


Aontaím
(



Ní aontaím
(
Breac síos aon tuairim atá agat faoi, le do thoil.

	


Chabhródh sé le páistí an Ghaeilge a fhoghlaim dá n-úsáidfí lasmuigh den seomra ranga í agus thacódh sé lena bhforbairt phearsanta agus shóisialta.   D'fhéadfaí a bheith ag súil go gcabhródh sé sin lena ndul chun cinn acadúil. 

Moladh 18: Foghlaim neamhfhoirmeálta trí mheán na Gaeilge
Ba chóir don Roinn Oideachais deiseanna foghlama neamhfhoirmeálta a thacú agus a spreagadh trí mheán na Gaeilge in earnáil na hóige, agus trí chur chuige na scoileanna méadaithe.   Beidh úsáid TFC ina cuid ríthábhachtach chun na deiseanna foghlama a fhorbairt agus a sholáthar.

An aontaíonn tú leis na moltaí faoi fhoghlaim go neamhfhoirmiúil trí mheán na Gaeilge?


Aontaím
(



Ní aontaím
(
Breac síos aon tuairim atá agat faoi, le do thoil.

	


Is ó Theaghlaigh Bhéarla a thagann formhór na bpáistí sa Ghaelscolaíocht.   Is léir ón fhianaise gur féidir leis na páistí seo cruthú go han-mhaith go hacadúil agus ó thaobh na teanga de fiú gan an Ghaeilge a bheith á labhairt sa bhaile.   In ainneoin sin is uile, b'inmholta an rud é go mbeadh taithí acu ar an nGaeilge sa bhaile mar, fiú mura ndéanfadh sé aon rud eile, thacódh sé lena bhfuil á bhfoghlaim acu. 

Moladh 19: Tacaíocht trí mheán na Gaeilge do phaistí sa bhaile
Molann Bord an Tionscadail:

i. Gur chóir don Roinn Oideachais a chinntiú go gcuirtear an ghaelscolaíocht san áireamh maidir le polasaithe a soláthraítear lasmuigh den scoil; agus 

ii. Gur chóir do pháirtithe leasmhara ar fud earnáil na gaelscolaíochta deiseanna a chuardach chun dea-chleachtas i bhforbairt agus i dtacaíocht teanga a chomhroinnt, le fócas ar leith ar pháistí i mbailte ina labhraítear Béarla.

Go bhfuil úsáid TFC ríthábhachtach chun an tacaíocht seo a sholáthar, agus gur chóir do scoileanna forbairtí a úsáid ar mhaithe le foghlaimeoirí.

An aontaíonn tú leis na moltaí faoi thacaíocht trí mheán na Gaeilge do pháistí sa bhaile?


Aontaím
(



Ní aontaím
(
Breac síos aon tuairim atá agat faoi, le do thoil.

	


Tarlaíonn sé uaireanta go n-aistrítear scrúduithe agus measúnaithe go minic.   Leagtar amach na ceisteanna as Béarla, aistrítear go Gaeilge iad. Freagraítear as Gaeilge iad agus aistrítear na freagraí go Béarla lena marcáil.   Ní maith an rud é sin.   Tarlaíonn sé toisc gur deacair don chóras oideachais, agus earnáil na gaelscolaíochta san áireamh, córas scrúduithe a reáchtáil trí mheán na Gaeilge.   Níl aon fhianaise ann a léiríonn go ndearna na haistriúcháin seo leas nó aimhleas do na ndaltaí.   
Moladh 20:  Aistriúcháin Iolracha ar Scrúduithe a déantar i nGaeilge
i. Ba chóir iarrachtaí a dhéanamh teacht ar speisialtóirí ábhair a bhfuil na scileanna teanga cuí acu, lena n-áirítear ar bonn uile-Éireann, chun deireadh a chur leis an ghá atá le haistriúcháin iolracha sa phróiseas measúnaithe agus scrúdaithe do pháistí sa Ghaelscolaíocht.  

ii. Ba chóir measúnú a dhéanamh ar thionchar chóras reatha na n-aistriúchán iolrach ar dhaltaí.

An aontaíonn tú leis an moladh faoi aistriúcháin iolracha ar scrúduithe a déantar as Gaeilge?


Aontaím
(



Ní aontaím
(
Breac síos aon tuairim atá agat faoi, le do thoil.

	


Gaelscolaíocht a Leabú sa Chóras Oideachais
Féadfaidh riachtanais éagsúla a bheith ag earnáil na Gaelscolaíochta seachas na cinn a bhíonn ag earnáil an Bhéarla.   Chreid Bord an Tionscadail go raibh sé riachtanach go dtabharfaí aghaidh air seo go luath nuair atá beartais á bhforbairt.   
Moladh 21: Forbairt agus Soláthar Beartais
i. Caithfidh an Roinn Oideachais a chinntiú go gcuirtear an ghaelscolaíocht san áireamh go córasach ar fud na forbartha beartais. 

ii. Caithfidh an Roinn Oideachais a chinntiú go gcuirtear tacaíocht chuí ar fáil do gach scoil atá ann agus do scoileanna nua, ar choinníoll go gcomhlíonann siad critéir inbhuanaitheachta comhaontaithe, agus go dtugann an tÚdarás Oideachais agus Scileanna faoi riachtanais earnáil na Gaelscolaíochta ar bhealach comhtháite agus a sheirbhísí á soláthar aige.

An aontaíonn tú leis na moltaí maidir le beartas a fhorbairt agus a chur i bhfeidhm? 


Aontaím
(



Ní aontaím
(
Breac síos aon tuairim atá agat faoi, le do thoil.

	


Moladh 22: Taighde
Ba chóir go gcuirfí riachtanais na Gaelscolaíochta san áireamh go cuí i straitéisí taighde na Roinne Oideachais agus na n-eagraíochtaí comhpháirtíochta oideachais.  Ba chóir deiseanna comhoibrithe taighde uile-Éireann a uasmhéadú.

An aontaíonn tú leis na moltaí faoi thaighde?


Aontaím
(



Ní aontaím
(
Breac síos aon tuairim atá agat faoi, le do thoil.

	


Chuir ionadaithe na hearnála in iúl gur mhian leo go mbainfeadh an Ghaelscolaíocht leis an tsochaí uile anseo, agus go ndéanfaí naisc láidre a bhunú ar fud na n-oileán seo agus níos faide amach.  Tugann an fhianaise atá ar fáil go dtí seo le fios do Bhord an Tionscadail nach ndéantar an Ghaelscolaíocht a rochtain fós ar fud an phobail de réir na hardaidhme seo.  Ba é tuairim Bhord an Tionscadail ná go bhfuil áit uathúil ag an nGaeilge ar an oileán seo agus gur gné thábhachtach í de shochaí ilchultúrtha ilteangach.  

Moladh 23:  Rochtain ar Ghaelscolaíocht a Mhéadú 
Ba chóir go gcuirfí for-rochtain ar fáil dóibh siúd nach bhfuil rochtain acu ar Ghaelscolaíocht agus cur chuige céimithe a úsáid chuige, a léireoidh an oidhreacht theangeolaíoch chomhroinnte atá againn ar fud na n-oileán seo, agus é sin a dhéanamh ar bhonn thoir/thiar agus uile-Éireann.  Ba chóir béim a leagan ar an gcosúlacht idir Gaeilge na hÉireann agus Gaeilge na hAlbain agus samplaí de a úsáid mar spreagadh chun an Ghaeilge a fhorbairt a thuilleadh ar fud na bpobal. 

An aontaíonn tú leis an moladh faoi dheiseanna breise a bheith ann Gaelscolaíocht a fháil? 


Aontaím
(



Ní aontaím
(
Breac síos aon tuairim atá agat faoi, le do thoil.

	


Deiseanna Uile-Éireann don Ghaelscolaíocht
Aithníonn Bord an Tionscadail stair na Gaeilge mar theanga Eorpach atá nasctha le rudaí ar fud na n-oileán seo agus níos faide amach.  Mheas Bord an Tionscadail go dtiocfadh le comhoibriú éifeachtach comhordaithe feabhas a chur ar ghnóthachtálacha oideachasúla foghlaimeoirí sna réimsí uile atá i gceist.  Baineann na deiseanna le:

i. Naisc agus comóntachtaí teanga, atá an-láidir ar fud an oileáin seo i gcás na Gaeilge, agus le Gaeilge na hAlbain ar bhonn thoir/thiar; agus

ii. Naisc i modheolaíocht an oideachais, lena n-áirítear modheolaíocht agus oideolaíocht an tumoideachais, agus leas á bhaint as an eispéireas in áiteanna eile gan aird ar na teangacha atá i gceist. 

Moladh 24:  Deiseanna Uile-Éireann agus Tras-réigiúnda don Ghaelscolaíocht
Ba chóir don Roinn Oideachais deiseanna forbartha a aithint maidir le comhoibriú i réimsí eile mar thaca leis an nGaelscolaíocht, go háirithe ar bhonn thuaidh/theas.

An aontaíonn tú leis an moladh faoi dheiseanna breise a bheith ann Gaelscolaíocht a fháil? 


Aontaím
(



Ní aontaím
(
Breac síos aon tuairim atá agat faoi, le do thoil.

	


Ainm:___________________________





Eagraíocht:_______________________________





Uimh Thag na Scoile: ______________________ (más cuí)





Uimhir Theagmhála:_____________________________

